[image: GERB_HH]²ñ¹³ñ³¹³ïáõÃÛ³ն                                                                                                                                                                                 Ü²Ê²¶ÆÌ                                        
Ü³Ë³ñ³ñáõÃÛáõÝ                       

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 26-Ի ԹԻՎ 498-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» ՀՀ օրենքի 34-րդ հոդվածի 1-ին մասը՝ Կառավարությունը որոշում է`
1. ՀՀ կառավարության 2018 թվականի ապրիլի 26-ի թիվ 498-Ն որոշման հավելվածում՝
1) 7.2-րդ կետում «լրացնում» բառից հետո լրացնել «և ստորագրում» բառերը.
2) 10-րդ կետում` «հանձնաժողովի ղեկավարի որոշմամբ` նրա անդամներից որևէ մեկը» բառերը փոխարինել «հանձնաժողովի անդամներից մեկը` մեծամասնության համաձայնությամբ» բառերը.
3) 12-րդ կետը շարադրել հետևյալ խմբագրությամբ. 
«12. Քվեարկության վերաբերյալ հանձնաժողովի քարտուղարի կողմից կազմվում է արձանագրություն և եզրակացություն: Արձանագրությունը ստորագրվում է հանձնաժողովի  ղեկավարի և քարտուղարի կողմից, որից հետո այն հանձնաժողովի եզրակացության,  Հայաստանի Հանրապետության ոստիկանության կողմից կազմված եզրակացությունների ու հանձնաժողովի անդամների ստորագրած քվեաթերթիկների հետ` մեկամսյա ժամկետում ներկայացվում են Հայաստանի Հանրապետության վարչապետին։»:
2. Սույն որոշումն ուժի մեջ է մտնում հրապարակմանը հաջորդող օրվանից:





ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 26-Ի ԹԻՎ 498-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

1.Իրավական ակտի ընդունման անհրաժեշտությունը.
2018 թվականի ապրիլի 26-ին ընդունվել է «Քաղաքացիության հարցերով միջգերատեսչական հանձնաժողովի կազմավորման և գործունեության կարգը սահմանելու մասին» Կառավարության թիվ 498-Ն որոշումը, որով սահմանվում է քաղաքացիության հարցերով միջգերատեսչական հանձնաժողովի (այսուհետ՝ Հանձնաժողով) գործունեության կարգը: Ներկայումս հանձնաժողովի նիստերը անցկացվում են էլեկտրոնային եղանակով: Քվեարկության հիման վրա կազմված արձանագրությունը և եզրակացությունը ներկայացվում են հանձնաժողովի բոլոր անդամներին՝ ստորագրման առձեռն եղանակով: Նման կարգավորման պարագայում համապատասխան գործընթացը հանգեցնում է սահմանված ժամկետների ձգձգումների: Իրավիճակը հատկապես բարդացել է կորոնավիրուսային համավարակի տարածման և ռազմական դրության պայմաններում:
 
 2. Ընթացիկ իրավիճակը, կարգավորման նպատակը և բնույթը.
Նախագծի ընդունմամբ կապահովվի առավել մատչելի ընթացակարգ: Մասնավորապես` հանձնաժողովի անդամները, ծանոթանալով ամփոփ հաշվետվությանը և քվեարկելով` միանգամից ստորագրում են քվեաթերթիկները և այլևս կարիք չի առաջանում հետագայում նորից ստորագրել եզրակացությունը և արձանագրությունը: Արդյուքում կազմված արձանագրությունը կստորագրի միայն հանձնաժողովի ղեկավարը և քարտուղարը :
 		
	3. Նախագծի մշակման գործընթացում ներգրավված ինստիտուտները և անձինք.
Արդարադատության նախարարության կողմից:

4. Ակնկալվող արդյունքը.
Նախագծի ընդունման դեպքում քաղաքացիության հարցերով միջգերատեսչական հանձնաժողովի նիստերի ընթացքում հանձնաժողովի անդամների կողմից լրացվող քվեաթերթիկը արդեն իսկ ստորագրված կներկայացվի հանձնաժողովի անդամներին: Այս դեպքում, Վարչապետի աշխատակազմ կներկայացվեն ստորագրված քվեաթեթիկները, նիստի արձանագրությունը և եզրակացությունը:





















ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 26-Ի ԹԻՎ 498-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2018 թվականի ապրիլի 26-ի թիվ 498-ն որոշուման մեջ փոփոխություններ և լրացում կատարելու մասին» Կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի առաջանում:

